
 

 

ETA FLORIDA 

RETABLISMAN APRE DEZAS 

Se Depatman Lojman ak Devlopman Iben (Housing and Urban 

Development, HUD) Etazini ki te soumèt li pou respekte kondisyon 

pou pwogram Blòk Devlopman Kominotè - Retablisman Dezas 

(Community Development Block Grant-Disaster Recovery, CDBG-

DR) pou retablisman apre Siklòm Irma. 



Modifikasyon Sibstansyèl 6yèm - Apwouve pa HUD 1/23/2020

Retounen 
Paj # 

Nouvo 
Paj # Seksyon Sa nou chanje/ajoute/efase 

9 9 Lis Sijè yo Mizajou Tabdèmatyè pou efase antre Asistans Biznis 
pou nouvo rezidan Florida ki soti Pòtoriko yo. 

13 13 Lis Tablo yo Mete Ajou Nimewo Paj 

14‐15 14‐15 Lis Chif yo Mete Ajou Nimewo Paj 

100 103 Pwojè ak Aktivite 
Retire Asistans Biznis pou nouvo rezidan Florida ki soti 
Pòtoriko yo, ogmante Sibvansyon Bidjè Pwogram pou 
Retablisman Biznis a $66,000,000 

101 103 Pwojè ak Aktivite 
Ogmante Bidjè Total Sibvansyon Retablisman Biznis la, 
Repatisyon Bidjè MID, Prim Maksimòm, ak Kantite  
Inite Estiem

102 103 Pwojè ak Aktivite Retire Sèvis Piblik ak Asistans Biznis pou nouvo rezidan 
Florida ki soti Pòtoriko yo nan Bidjè Pwogram nan 

121‐122 123‐125 Pwojè ak Aktivite 
Revize kouvèti Pwogram Sibvansyon Retablisman Biznis 
la, repatisyon pou aktivite, aplikan ki kalifye, prim 
minimòm ak prim maksimòm 

122 Pa Aplikab Pwojè ak Aktivite Retire pwogram Asistans Piblik ak Asistans Biznis pou 
nouvo rezidan Florida ki soti Pòtoriko yo. 

Bidjè Pwogram nan 

Pwogram Bidjè Total 
Repatisyon Bidjè MID Minimòm 

Akote 
pou Kle 

Minimòm 
Akote pou 

Nouvo MID 

Estimasyon 
Avantaj 

LMI 

Prim 
Maksimòm 

Prim 
mwayen  
pou chak 

inite 

Estimasyon  
# inite** 

80% 20% 

Bidjè LOJMAN  

Pwogram 
Reparasyon 
Lojman 

$346,186,147 $240,402,400 $53,927,400 $50,000,000 $51,856,347 90% $150,000 $45,000 7,150 

Pwogram 
Konstriksyon 
Nouvo 
Lokasyon 
Abòdab 
Mendèv 
Nenpòt 
lòt sous 
finansman 

$100,000,000 $80,000,000 $20,000,000 $25,000,000 Pa Aplikab 100% $8,000,000 $60,000 1,670 

Pwogram 
Konstriksyon 
Nouvo 
Lokasyon 
Abòdab 
Mendèv 
Devlopman  
Ti Lwaye 

$20,000,000 $16,000,000 $4,000,000 $0 Pa Aplikab 100% $5,000,000 $125,000 160 

Akizisyon Tè 
pou Lojman 
Mendèv 
Abòdab 

$20,000,000 $16,000,000 $4,000,000 $10,000,000 Pa Aplikab 100% $5,000,000 Pa Aplikab Pa Aplikab 

Pwogram 
Volontè pou 
Vann Kay 

$75,000,000 $60,000,000 $15,000,000 $10,000,000 Pa Aplikab 50% $5,000,000 $225,000 300 

Bidjè REVITALIZASYON EKONOMIK 

Fòmasyon 
Mendèv 
Retablisman 

$20,000,000 $16,000,000 $4,000,000 Pa Aplikab Pa Aplikab 100% Pa Aplikab Pa Aplikab Pa Aplikab 

Sibvansyon 
Retablisman 
Biznis 

$66,000,000 $52,800,000 $13,200,000 Pa Aplikab Pa Aplikab 100% $500,000 Pa Aplikab 250 

Bidjè ENFRASTRIKTI

Pwogram 
Reparasyon 
Enfrastrikti ak 
Rediksyon -  
Sik aplikasyon 
konpetitif 

$81,819,653 $65,455,722 $ 16,36,3931 Pa Aplikab *sa yo nan 
80% 25%  Pa Aplikab Pa Aplikab Pa Aplikab 

ADMINISTRASYON ETA AK LOKAL 

Administrasyon 
(5%) $38,679,900 Pa Aplikab Pa Aplikab Pa Aplikab Pa Aplikab Pa Aplikab Pa Aplikab Pa Aplikab Pa Aplikab 

Planifikasyon $1,912,300 Pa Aplikab Pa Aplikab Pa Aplikab Pa Aplikab Pa Aplikab Pa Aplikab Pa Aplikab Pa Aplikab 

TOTAL  $773,598,000 $567,022,053 $114,127,400 $95,000,000  $51,856,347     

Katreven pousan nan chak alokasyon pwogram ki nan lis anba a pral depanse nan kominote HUD ki idantifye ki pi 
afekte ak nan plis detrès yo. Finansman an ladan kòm yon minimòm yo mete akote pou Konte Monroe se yon pati 
nan 80 pousan yo pral depanse nan kominote ki afekte ak boulvèse plis yo. Yo pral depanse rès 20 pousan an nan 
kominote eta a idantifye ki gen plis enpak epi ki pi boulvèse, ki nan tablo ki anwo a. 

Men kijan nou pral detaye bidjè pwogram nan:

*Florida pral resevwa yon lòt $634 milyon dola pou sipòte plis bezwen ki pa satisfè, tankou efò enfrastrikti ak 
rediksyon deja nan pwogram CDBG-DR la. N ap distribye plis finansman pou pwogram sa a lè nou pibliye konsèy 
federal la. 

**Yo kalkile kantite inite yo estime a dapre sipozisyon montan prim pou chak inite yo pral varye soti nan prim 
mwayèn estime a yon prim maksimòm ki estime a $150,000. Nimewo estime inite yo te awondi nan bidjè pwojè sa 
a pou pèmèt gen fleksibilite ak nenpòt sa ki pa presi nan estimasyon nou yo. Apre DEO resevwa done ki pi egzak, 
nou pral mete bidjè pwogram nan ajou pou reflete vrè pri ak inite yo byen. Ajisteman sa yo pral gen amandman nan 
plan daksyon ki fèt apre yo. Evalyasyon bezwen ki pa satisfè yo te montre pifò bezwen ki pa satisfè yo gen pou wè 
ak lojman. Se poutèt sa, pi gwo alokasyon an pral abòde rès bezwen lojman ki pa satisfè yo. 

• Elektrisite;
• Operasyon ekipman lou;
• Enstalasyon tapi;
• Enstalasyon vit / fenèt;
• Platraj;
• Soudaj; 
• Fòmasyon pèsonalize; ak
• Fòmasyon Sou Plas Travay (OJT).

DEO ap chwazi antite pou bay sèvis fòmasyon mendèv atravè yon sik aplikasyon konpetitif. DEO ap chèche 
pwopozisyon ki soti nan Tablo Devlopman Mendèv kalifye, enstitisyon edikatif, ak sant teknik, ki pral dekri sèvis 
yo ka bay nan kominote ki afekte yo. Pwogram sa a se pa yon pwogram sibvansyon dirèk. Yo pa pral peye okenn 
moun k ap chèche fòmasyon travay dirèkteman.

Seksyon 3 nan pwogram nan egzije pou benefisyè finansman CDBG-DRyo bay, nan limit ki pi gwo posib, fòmasyon, 
travay, kontra ak lòt opòtinite ekonomik pou moun ki gen revni ba ak ba anpil, ak bay konsèy biznis ki bay 
opòtinite ekonomik bay moun ki gen revni ba ak ba anpil. Sou-benefisyè yo pral oblije demontre efò pou rekrite 
ak sible rezidan k ap resevwa asistans lojman piblik ak lòt moun ki gen revni ba ak ba anpil. Epi tou, sou-benefisyè 
yo ap oblije demontre yo refere moun ki gradye yo bay biznis ki gen sipò oswa ki travay ak nenpòt pwojè ki 
resevwa finansman CDBR-DR pou satisfè objektif kontra Seksyon 3 yo. 

Alokasyon pou Aktivite: $20,000,000

Sou-benefisyè ki kalifye yo: Komite Devlopman Mendèv lokal, enstitisyon edikatif, ak sant teknik

Prim Maksimòm: Pa Aplikab

Antite Responsab pou Administrasyon: DEO, sou-benefisyè

Kalifikasyon: 105(a)(8)

Objektif Nasyonal:Avantaj pou moun ki gen revni ba ak modere

Pwogram Sibvansyon Retablisman Biznis 
Ti biznis yo jwe yon gwo wòl nan ekonomi lokal yo nan tout eta a. Plizyè ti biznis atravè Florida kreye travay, 
epi kore kominote yo, ki se boutik, restoran, ak konpayi konstriksyon oswa pou lapèch yo. Lè ti biznis yo soufri 
nan yon dezas, li ka gen yon kokennchenn konsekans. Domaj nan estrikti, ekipman ak envantè, mete ansanm 
avèk enpak negatif sou kliyantèl la ka fè yo pèdi anpil lajan epi anpil moun pèdi travay, ak move konsekans pou 
anplwaye yon biznis ak kominote an. Pandan anpil pwopriyetè biznis gen asirans pou estrikti yo epi kèk nan yo ka 
gen asirans sou sa ki nan bilding yo, evènman tankou sa yo ka mande pou pwopriyetè ti biznis sa yo pran aplike 
pou plis kredi ak prè, menm pran tout sa ki nan nan ekonomi yo pou fè reparasyon ak ranplasman minimòm pou 
asire pòt yo rete louvri. Jan nou te wè nan evalyasyon bezwen ki pa satisfè a, anpil nan ti biznis sa yo, ansanm 
ak òganizasyon san bi likratif yo atravè Florida, te afekte nan Siklòn Irma. Pou ede ti biznis ak òganizasyon ki pa 
la pou fè pwofi yo rekipere nèt apre tanpèt la, DEO pral kreye yon Pwogram Sibvansyon Retablisman Biznis pou 
biznis ki kalifye epi òganizasyon ki pa la pou fè pwofi yo nan Siklòn Irma.

zòn ki plis afekte ak boulvèse yo. DEO ka chwazi yon sou-benefisyè pou administre pwogram sa a si li demontre li 
gen eksperyans ki nesesè pou kore ti biznis k ap chèche fon federal ak kapasite pou ede ti biznis nan Eta Florida yo. 
Aktivite sou-benefisyè ki gen rapò ak pwogram sa a ka gen admisyon aplikasyon sibvansyon pou biznis, evalyasyon 
aplikasyon, distribisyon finansman, ak aktivite pou finalize sibvansyon.

Yo dwe itilize fon sibvansyon yo pou aktivite ki kalifye ak CDBG-DR sèlman. Pwogram sa a pa yon pwogram 
konpansasyon epi li pa konpanse pou revni ki pèdi. Itilizasyon lajan ki kalifye yo gen ladan, ekipman, mèb, 
enstalasyon, envantè, peman ipotèk, ak espas pou lwe Dokimantasyon sou enpak Siklòn Irma pral obligatwa.

Yo ka itilize lajan sibvansyon pou kontribye menm kantite a oswa lòt kondisyon pou kontribye pou nenpòt lòt 
pwogram federal lè yo itilize pou fè yon aktivite CDBG-DR ki kalifye. Yo ka itilize Pwogram Sibvansyon Retablisman 
Biznis la pou ranbouse depans ki kalifye pou CDBG-DR yo te peye ak benefis kredi nan yon pwogram kredi 
sibvansyone. Yo ka itilize Finansman Pwogram Sibvansyon Retablisman Biznis yo pou peye enterè yo dwe sou kredi 
sibvansyone, depi enterè a se pou aktivite ki kalifye pou CDBG-DR. Yo pa ka itilize lajan finansman yo pou peye frè yo 
oswa yon pati nan pòsyon enterè ki aktivite ki kalifye pou CDBG-DR.

Biznis ak òganizasyon ki pa la pou fè pwofi ki resevwa yon prim nan Pwogram Sibvansyon Retablisman Biznis la ka 
oblije gen asirans pou inondasyon pou garanti pwopriyete ki resevwa èd CDBG-DR la gen pwoteksyon kont lòt dezas 
pi devan. Asirans pou inondasyon NFIP ki konfòme yo pral mande pou nenpòt ki ekipman yo te achte pou plis pase  
$5,000 pou tout vi ekipman an oswa dire sibvansyon an, si biznis la oswa òganizasyon ki pa la pou fè pwofi a 
andedan plenn inondasyon an.

Biznis ki te afekte nan Siklòn Irma ka te genyen non sèlman domaj nan estrikti fizik, ekipman ak envantè yo, men 
yo ka kontinye ap afekte ak chanjman ki gen nan ekonomi an apre dezas la. Menm ak kredi, sibvansyon ak lòt 
asistans pou dezas, biznis nan zòn ki afekte yo ka kontinye ap goumen. Biznis yo ka bezwen èd pou adapte modèl 
biznis yo epi ogmante rezistans yo pou asire lè asistans pou dezas la fini, non sèlman yo pral siviv, y ap boujonnen. 
L ap enpòtan anpil pou garanti siksè ti biznis yo nan ekonomi lokal la ak kore retablisman total kominote yo. Pou 
bay resous pou sipòte biznis ki afekte ak dezas la, nou pral itilize $6,000,000 nan finansman ki soti nan Pwogram 
Sibvansyon Retablisman Biznis la pou mete an plas yon pwogram asistans teknik pou ti biznis ak òganizasyon ki pa 
la pou fè pwofi Siklòn Irma te afekte yo. Yo pral bay priyorite pou biznis ki resevwa yon sibvansyon nan Pwogram 
Sibvansyon Retablisman Biznis la.

Pwogram asistans teknik sa a ka gen ladan seminè, konsiltasyon, ak lòt kalite asistans ki gen rapò ak:

 Jesyon biznis;
 Jwenn aksè nan kapital;
 Devlope nouvo modèl biznis;
 Enfòmasyon konsènan chanjman nan mache rejyonal espesifik;
 Asistans avèk kontabilite ak jesyon finansyè;
 Maketing avèk lavant; ak

 Mezi pou biznis la kontinye fonksyone ak rezistans. 

Sèvis asistans teknik yo pral fèt nan lang angle, panyòl, ak kreyòl ayisyen.

Nou pral itilize $6,000,000 nan lajan nou mete akote ou pati asistans teknik pou Pwogram Sibvansyon Retablisman 
Biznis la pou bay kontra bay founisè pou bay sèvis asistans teknik. Florida ap chache pwopozisyon nan men founisè 
sèvis yo, ki pral dekri sèvis yo kapab bay biznis ki ak òganizasyon ki pa la pou fè pwofi ki afekte yo.

Founisè ki gen kontra yo pral bay asistans teknik pou ti biznis ak òganizasyon ki pa la pou fè pwofi ki kalifye.  
Nou pa pral peye okenn lajan pou asistans teknik dirèkteman bay biznis oswa òganizasyon ki pa la pou fè pwofi  
k ap chèche asistans teknik. 

Pwogram Sibvansyon Rekiperasyon Biznis la pral ankouraje kreyasyon travay, ede moun kenbe travay, ak avansman 
moun ki gen revni ba oswa modere kote nou itilize objektif nasyonal pou moun ak revni ba ak modere yo. Yo pral 
itilize omwen 50 pousan nan Fon Pwogram Sibvansyon Retablisman Biznis lan pou satisfè objektif nasyonal avantaj 
revni ba ak revni modere a. Pwogram Sibvansyon Retablisman Biznis la pral satisfè yon estanda avantaj piblik nan 
gwoup yon (1) djòb ki kreye oswa kenbe pou chak $50,000 nan asistans yo bay; egzijans sa a pa konsène finansman 
asistans teknik. Tout pwojè BRGP finanse yo dwe satisfè yon objektif nasyonal ki kalifye. Yo pral itilize objektif 
nasyonal bezwen ijan an sèlman si pwojè a pa satisfè egzijans LMI, men li nesesè pou soulaje kondisyon ijans ki poze 
yon gwo menas touswit nan sante oswa byennèt kominote a. 

Alokasyon pou Aktivite: $66,000,000

Aplikan ki Kalifye: Ti biznis pou fè pwofi ak sa ki pa la pou fè pwofi yo, jan SBA defini sa nan 13 CFR Pati 121 (gade 
https://www.sba.gov/document/support--table-size-standards), ak deja, pèt, oswa lòt enpak yo demontre Siklòn 
Irma te lakòz.

Kritè Kalifikasyon: Ti biznis ak òganizasyon ki pa la pou fè pwofi yo dwe nan zòn HUD oswa eta a idantifye gen plis 
enpak ak plis boulvèse pou Siklòn Irma epi yo te dwe ap fonksyone depi omwen 10 septanm 2017.

Minimòm Prim Sibvansyon pou yon Biznis / Òganizasyon ki pa la pou fè pwofi: $25,000 

Maksimòm Prim Sibvansyon pou yon Biznis / Òganizasyon ki pa la pou fè pwofi: $500,000 

Antite Responsab pou Administrasyon: DEO, sou-benefisyè

Kalifikasyon: 105(a)(15), 105(a)(17), ak 105(a)(8)

Objektif Nasyonal: Avantaj pou moun ki gen revni ba ak modere oswa Bezwen Ijan

Reparasyon Enfrastrikti ak Aktivite Rediksyon
Eta Florida te fè yon gwo envestisman nan rediksyon dega pandan 25 lane ki sot pase yo pou garanti enfrastriki ka 
fè fas ak enpak van ak inondasyon yo. Siklòn Irma te yon bèl istwa paske evalyasyon deja enfrastrikti a pa te wo 
menm jan yo te pwojte poutèt gwo envestisman eta sa a. DEO ap kontinye ranfòse enfrastrikti eta a kote li kreye 
yon Pwogram Reparasyon Enfrastrikti ak Rediksyon ki pèmèt kominote yo sèvi ak CDBG-DR pou ogmante lòt sous 
finansman tankou Pwogram Sibvansyon Rediksyon Danje (Hazard Mitigation Grant Program, HMGP), 406 Asistans 
Piblik (406 PA) Pwogram Rediksyon. Kèk kominote pa kapab itilize tout resous sa yo nèt apre yon dezas paske yo 
itilize tout fon lajan kach nan jefò retablisman apre dezas epi yo pa ka satisfè egzijans pou kontribisyon lokal yo. 
Pèmèt gouvènman lokal yo jere finansman CDBG-DR pandan kontribisyon yo pral pèmèt kominote yo, sitou ti 
gouvènman ak gouvènman lokal rital yo, pou itilize tout resous ki disponib pou yo pi byen.

Nan devlopman règleman ak pwosedi yo, yo pral abòde pri avantaj yo. DEO rekonèt aktivite enfrastrikti yo ka gen 
risk yo pa te planifye ki ka afekte kominote yo. Avèk konpreyansyon sa a, DEO pral

swiv konsèy nou bay nan Rejis Federal la pou evite gwo enpak sou popilasyon ki pi frajil yo ak enjistis 
anviwònmantal. Epitou, DEO rekonèt enpòtans rezidans kont gwo tanpèt epi anplwaye teknoloji yo ka adapte ak 
depann sou li pou pwoteje kont obsolans enfrastrikti avan lè. DEO pral dekri enplemantasyon teknoloji sa yo, lè sa 
aplikab, nan règleman pwogram li yo ak manyèl pwosedi yo. 

Pwogram Reparasyon Enfrastrikti ak Rediksyon 
DEO te resevwa yon alokasyon adisyonèl pou yon total apeprè $156 milyon dola. Yo pral distribiye apeprè  
$85 milyon nan Pwogram Reparasyon Enfrastrikti ak Rediksyon an. Siklòn Irma te afekte anpil sistèm enfrastrikti 
kominote a tankou domaje wout, pon ak plaj eta a. Yo pral distribiye lajan an bay kominote Siklòn Irma afekte yo 
ak yon sik aplikasyon konpetitif ki pay priyorite pou pwojè ki ka demontre bezwen ijan, preparasyon pou kontinye, 
epi ki benefisye LMI. Kote li posib, DEO pral jwenn lòt sous tankou finansman Asistans Piblik FEMA pou adrese rès 
bezwen ijan ak bezwen ki pa satisfè nan kominote yo. 

Aktivite ki kalifye nan pwogram sa a ka genyen ladan: 

• Retablisman enfrastrikti domaje nan Siklòm Irma (tankou dlo ak egou enstalasyon, lari, retire debri, 
drenaj, pon, elatriye). 

• Demolisyon ak reyabilitasyon nan bilding komèsyal oswa endistriyèl piblik oswa prive.
• Renouri sistèm pwoteksyon din kotyè yo ak plaj leta yo. 
•  Reparasyon nan bilding domaje ki esansyèl pou sante, sekirite ak byennèt nan yon kominote lè 

reparasyon nan bilding sa yo gen yon bezwen ijan (sa a ka gen ladan estasyon lapolis, ponpye, pak ak sant 
lwazi, kominote ak sant pou moun aje, lopital, klinik, lekòl ak sant edikatif, lòt pwopriyete piblik). 

• Reparasyon nan liy ak sistèm dlo, liy ak sistèm egou , sistèm drenaj ak kontwòl inondasyon. 

Avan sik aplikasyon konpetitif la kòmanse pou Pwogram Reparasyon Enfrastrikti ak Rediksyon an, DEO pral voye 
yon anons nan lis kontak li yo ki dekri detay pwogram sa a ansanm ak yon anons nan pajwèb DEO ou ka jwenn 
isit la. DEO pral kenbe yon fòmasyon avan aplikasyon pou moun ki enterese nan pwogram lan. Pral gen fòmasyon 
avan aplikasyon sou tout detay program nan. Nou pral fè piblisite pou fòmasyon sa a sou sitwèb la. Epi, apre yon 
prim tantatif, DEO pral fè yon lòt fòmasyon avan enplemantasyon. Fòmasyon sa a pral kouvri tout materyèl ak 
atant pou sou-benefisyè yo. Apre yon prim, DEO ap fè fòmasyon, jan sa nesesè. 

HUD te anonse Florida ap resevwa yon lòt alokasyon fon espesyalman pou rediksyon. Y ap pibliye Konsèy Adisyonèl 
nan rejis federal la sou kijan eta yo pral itilize finansman yo. Eta Florida pral defini pwogram li an epi adapte bidjè  
a nan yon amandman pou plan daksyon sa a, selon konsèy yo. 

Sik Aplikasyon Konpetitif 

Aplikan yo pral chwazi pwojè oswa pwogram yo pwopoze nan DEO pou finansman konfòmeman ak limit avèk 
objektif DEO yo. Limit sa yo se: 

• Pwojè yo dwe demontre yo lye ak Siklòn Irma
•	 Pwojè pa dwe double avantaj yo. 


